К ОПУБЛИКОВАНИЮ
КОМИ РЕСПУБЛИКАЛӦН
ОЛАНПАС

«Коми Республика мутасын пӧжарысь видзчысян юкӧнын
ӧткымын юалӧм йылысь» Коми Республикаса Оланпаслӧн 
2 статьяӧ вежсьӧмъяс пыртӧм йылысь

Примитӧма Коми Республикаса 
Каналан Сӧветӧн                                2021 вося лӧддза-номъя тӧлысь 24 лунӧ

1 статья. Пыртны «Коми Республика мутасын пӧжарысь видзчысян юкӧнын ӧткымын юалӧм йылысь» Коми Республикаса Оланпаслӧн 2 статьяӧ (Коми Республикаса канму власьт органъяслӧн индӧд-тшӧктӧмъяс, 2007, 1 №, 4673 ст.; 7 №, 4912 ст.; 2008, 2 №, 6 ст.; 2009, 7 №, 81 ст.; 2011, 23 №, 590 ст.; 2014, 9 №, 112 ст.; 27 №, 525 ст.; 2015, 4 №, 33 ст.; 2016, 12 №, 146 ст.) татшӧм вежсьӧмъяс:
мӧд юкӧнын:
1) содтыны татшӧм сюрӧса 21 – 23 пунктъяс:
«21) «Вӧр-ва да техногеннӧй сяма неминучаясысь олысьясӧс да мутас видзӧм йылысь» Федеральнӧй оланпасӧн урчитӧм уджмогъяс серти неминучаясысь ӧлӧдан да найӧс бырӧдан ӧтувъя канму системалӧн вынъясӧн да средствоясӧн, кутшӧмъяс меститчӧны Коми Республика мутасын, ландшафтнӧй (вӧр-ва) пӧжаръяс кусӧдӧмсӧ котыртӧм (вӧр фондлӧн муяс, доръян да безопасносьт муяс, торйӧн видзан вӧр-ва мутасъяслӧн муяс вылын вӧрса пӧжаръяс да мукӧд ландшафтнӧй (вӧр-ва) пӧжар кусӧдӧм кындзи, мый збыльмӧдӧны Россия Федерацияса вӧр кодекслӧн 51 статьяса 5 юкӧн серти);
22) «Пӧжарысь видзчысянлун йылысь» Федеральнӧй оланпаслӧн            22 статья серти Коми Республикаса сьӧм тшӧт весьтӧ видзан пӧжарнӧй охрана юкӧдувъяслӧн вынъясӧн пӧжаръяс кусӧдӧм (вӧрса пӧжаръяс, пӧдса административно-территориальнӧй юкӧнъясын, ёна тӧдчана да режимнӧй организацияясын, кӧні лӧсьӧдӧны пӧжарысь видзчысян федеральнӧй службаса торъя да воинскӧй юкӧдувъяс, организацияясын, кӧні лӧсьӧдӧны  пӧжарысь видзчысян федеральнӧй службаса объект юкӧдувъяс, пӧжаръяс кындзи, а сідзжӧ федеральнӧй тшупӧда уна йӧза мероприятиеяс нуӧдігӧн);
23) олан пунктъяслысь, кӧні вермасны лоны вӧрса пӧжаръяс да мукӧд ландшафтнӧй (вӧр-ва) пӧжар, лыддьӧг вынсьӧдӧм;»;
2) 101 пункт киритны.

2 статья. Тайӧ Оланпасыс вынсялӧ сійӧс официальнӧя йӧзӧдӧм бӧрын дас лун кольӧм мысти.
Коми Республикаса Веськӧдлан котырлы примитны нормативнӧй инӧда актъяс, кутшӧмъяс могмӧдӧны тайӧ Оланпас збыльмӧдӧмсӧ.



Коми Республикаса Юралысь                                                             В.В. Уйба

Сыктывкар
2021 вося сора тӧлысь 1 лун

